
				এই পাতাটির মুদ্রণ সংশোধন করা প্রয়োজন। 
ভারত-ভ্ৰমণ ।
রেলওয়ে ডিগ্ৰীক্ট। রেলওয়ের ইংরেজ ও ইউরেশীয়ান কৰ্ম্মচারীদের পুষ্পকাননবেষ্টিত সুন্দর ও ছোট বাংলোগুলি ছবির মত দেখা যাইতেছিল। দানাপুর ছাড়িয়া ডাক-গাড়ী যখন বক্সার পহুছিল, তখন বেলা প্ৰায় দশটা হইবে। বক্সার একটা ইতিহাস-প্ৰসিদ্ধ স্থান। এইস্থানেই বাংলার শেষ নবাব প্ৰজার মঙ্গলাকাঙক্ষী মীরকাসিম আলিখার সহিত ইংরেজ বণিকৃগণের যুদ্ধ হইয়াছিল এবং তাহাতে তিনি পরাজিত হইয়াছিলেন। বক্সারে বিশ্বামিত্রের আশ্রম, দুৰ্গ, রামরেখা ঘাট, সের সাহার সমাধি প্ৰভৃতি দ্রষ্টব্য-এই সমাপি-হৰ্ম্ম্য নগর হইতে প্ৰায় চারি মাইল দূরে অবস্থিত।
দেখিতে দেখিতে মাঠের পর মাঠ, গ্রামের পর গ্রাম, ষ্টেসনের পর ষ্টেসন পার হইয়া মোগল-সরাই পহুছিলাম। মোগল-সরাই একটা প্ৰধান ষ্টেসন,-ইহা আউড়-রোহিলখণ্ড-রেলওয়ের সংযোগস্থল ; আমাদিগকেও গাড়ী পরিবর্তন করিয়া উক্ত কোম্পানীর গাড়ীতে কাশী যাইতে হইবে। দুইদিকে দিগন্ত-বিস্তৃত উষর মাঠ নীলিমার শেষপ্রান্তে মিলাইয়া গিয়াছে, গ্রামের কোনও চিহ্নই দৃষ্ট হয় না, আর মাঝখানে এই বিরাট ষ্টেসন। আপনার গৌরব ঘোষণা করিতেছে। ষ্টেসনের একপাশ্বে একটা প্ৰকাণ্ড বটবৃক্ষ জটামাথায় দণ্ডায়মান, পথিকেরা সেখানে গাড়ীর প্রতীক্ষায় আরামে বিশ্রাম করিতেছে। কত পোটুলাপুট্লী—তাহার সংখ্যা কে করে ? ষ্টেসনের অপর দিকে গাড়ী প্ৰস্তুত ছিল, আমরা তাহাতে আরোহণ করিয়ু কাশীর দিকে রওয়ানা হইলাম। মোগল-সরাই হইতে কাশী কেবল নয় মাইল দূরে অবস্থিত। মাঠের মধ্য দিয়া গাড়ী ছুটিয়া চলিল, দূরে বৃক্ষশ্রেণীর মধ্য দিয়া দুই একখানা গ্রাম দৃষ্টিপথে পতিত হইতেছিল। হৃদয় আনন্দে পূর্ণ, সাধের বারাণসী দেখিব। কিছুদূর হইতেই সূৰ্য্যের উজ্জ্বল কিরণমণ্ডিত অৰ্দ্ধচন্দ্ৰাকৃতি জাহ্নবী-সলিল-বিধৌত মনোহর বারাণসীধামের মোহন সৌন্দৰ্য্যা নয়ন-সমক্ষে বিকশিত হইল। কি সুন্দর ! যেন একখানা शून्द्र छदि cकछ् नैौन्निभগগনপটে অঙ্কিত করিয়া রাখিয়াছে। দূরে উচ্চশীর্ষ বেণীমাধবের ধ্বজ যেন যাত্রীবৃন্দকে আহবান করিতেছে-“এস পাপ-তাপ-প্ৰপীড়িত ব্যথিত ক্ষুব্ধ পান্থ!
可丽甘德1
মোগল-সরাই।

